Հավելված №3
Հրահանգ
ռելեական պաշտպանության և ավտոմատիկայի 

սարքվածքների կարգավարման ընթացքում փոխհարաբերությունների 

1 Ընդհանուր դրույթներ
1.1 Սույն հրահանգում նշված առաջադրանքները և տեղեկատվությունը Համակարգի օպերատորը և Շուկայի մասնակիցները պարտավոր են միմյանց ներկայացնել գրավոր։ Առանձին դեպքերում, ելնելով հրատապությունից, դրանք կարող են ներկայացվել հեռախոսագրի տեսքով։ 
2 Ռելեական պաշտպանության և ավտոմատիկայի սարքվածքների 

նախադրվածքների հաշվարկումը և Շուկայի մասնակիցներին 

առաջադրումը 

2.1 Յուրաքանչյուր տարի մինչև նոյեմբերի 1-ը Շուկայի մասնակիցները պարտավոր են Համակարգի օպերատորին ներկայացնել վերջինիս օպերատիվ ենթակայության ներքո գտնվող ՌՊևԱ սարքվածքների պլանային ստուգումների գրաֆիկները։ 

2.2 Համակարգի օպերատորը Շուկայի մասնակիցներին է ներկայացնում` 

ա) իր կողմից հաստատված ՌՊևԱ սարքվածքների նախադրվածքների քարտերը,

բ) ՌՊևԱ սարքվածքների նախադրվածքների փոփոխությունների վերաբերյալ առաջադրանքները,

գ) ՌՊևԱ սարքվածքների պլանային ստուգումների համաձայնեցված գրաֆիկները,
դ) տրանսֆորմատորների փաթույթների չեզոքների հողանցման առաջադրանքները։
3 Ռելեական պաշտպանության և ավտոմատիկայի սարքվածքների 

աշխատանքի հսկումը
3.1 Շուկայի մասնակիցները պարտավոր են Համակարգի օպերատորին անմիջապես տեղեկացնել իրենց տարածքում տեղակայված ՌՊևԱ սարքվածքների խափանումների դեպքերի մասին։ 

3.2  Շուկայի մասնակիցները պարտավոր են հնարավորին սեղմ ժամկետում վերացնել ՌՊևԱ սարքվածքների անսարքությունները և այդ մասին հայտնել Համակարգի օպերատորին։
3.3 Վթարային անջատումների դեպքում, Համակարգի օպերատորի պահանջով, Շուկայի մասնակիցները պարտավոր են 2 օրվա ընթացքում ներկայացնել տեղեկատվություն տեղի ունեցած կարճ միացման տեղի և տեսակի վերաբերյալ, ինչպես նաև վթարի վերաբերյալ գրանցող սարքերից ստացված տեղեկատվությունը։
3.4  Համակարգի օպերատորի կողմից ՌՊևԱ սարքվածքների նախադրվածքների փոփոխության վերաբերյալ առաջադրանք ստանալու դեպքում Շուկայի մասնակիցները պարտավոր են այդ փոփոխությունները կատարել Համակարգի օպերատորի կողմից նշված ժամկետում և անմիջապես հայտնել նրան կատարման մասին։
3.5 Շուկայի մասնակիցները պարտավոր են պլանային և արտապլամային ստուգումների արդյունքների վերաբերյալ տեղեկատվությունը հայտնել Համակարգի օպերատորին ստուգումներից անմիջապես հետո։
3.6 Շուկայի մասնակիցները պարտավոր են Համակարգի օպերատորի պահանջով կատարել ՌՊևԱ սարքվածքների արտահերթ ստուգում։
3.7 Համակարգի օպերատորը Շուկայի մասնակիցների պահանջով պարտավոր է ներկայացնել իր օպերատիվ ենթակայության ներքո գտնվող հաղորդաձողերի վրա կարճ միացման հոսանքների արժեքների հաշվարկները։ 

